
 Fógra Príobháideachais maidir le tacaíochtaí a bhaineann leis an 

bhForbairt Ghairmiúil Leanúnach a phleanáil agus a sholáthar do 

Phríomhoidí agus Leas-phríomhoidí atá nua-cheaptha  

Cuspóir  

Is é an cuspóir atá ag baint leis na sonraí seo a phróiseáil sa Roinn ná cúnamh a 

thabhairt do phleanáil agus do sholáthar na dtacaíochtaí FGL le haghaidh 

Príomhoidí agus Leas-phríomhoidí nua-cheaptha.  

Bonn Dlíthiúil  

In Alt 7 den Acht Oideachais, 1998 tugtar breac-chuntas ar fheidhmithe ginearálta an 

Aire Oideachais. Leo sin áirítear, de réir Alt 7(b) chun beartas an oideachais 

náisiúnta a dheimhniú agus de réir Alt 7(c) chun seirbhísí tacaíochta a phleanáil 

agus a chomhordú. Tá sé mar bheartas comhaontaithe don oideachas náisiúnta go 

soláthrófar tacaíochtaí a bhaineann leis an bhForbairt Ghairmiúil Leanúnach (FGL) 

maidir lena bpoist nua do phríomhoidí agus leas-phríomhoidí nua-cheaptha. Is í an 

Roinn Oideachais a mhaoineoidh an tacaíocht sin agus beidh sí á soláthar trí na 

Seirbhísí Tacaíochta um Oideachas Múinteoirí.  

Foinse  

Foirmeacha Ceapacháin na Rannóige Párolla sa Roinn Oideachais maidir le 

Príomhoidí nua-cheaptha agus Leas-phríomhoidí nua-cheaptha.  

Catagóirí na n-ábhar sonraí  

Príomhoide Scoile/ Leas-phríomhoide Scoile  

Catagóirí na sonraí pearsanta  

 Ainm  

 Sonraí Teagmhála  

 Sonraí Scoile  

 Dáta ceapacháin mar Phríomhoide nó Leas-phríomhoide  

 

Próiseáil Bhreise  

Más mian leis an Roinn do chuid sonraí nó sonraí do pháiste a phróiseáil ar mhaithe 

le haon rud diomaite de na cuspóirí a luaitear thuas, tabharfaidh an Roinn eolas duit 

roimh an bpróiseáil bhreise sin i dtaca leis an gcuspóir eile sin agus le faisnéis 

bhreise ar bith atá ábhartha maidir le gníomhaíocht na próiseála agus le do chearta 

um chosaint sonraí.  

Faighteoirí sonraí 

Comhroinnt Sonraí  

Déanfaidh an Roinn na sonraí sin a chomhroinnt leis na Seirbhísí Tacaíochta um 

Oideachas Múinteoirí (An tSeirbhís um Fhorbairt Ghairmiúil do Mhúinteoirí, An 

tSraith Shóisearach do Mhúinteoirí agus an Lárionad Ceannaireachta Scoile) atá á 

maoiniú ag an Roinn chun tacú le FGL do phríomhoidí agus leas-phríomhoidí nua-

cheaptha.  

Tréimhse Stórála  

Coimeádfar na sonraí próiseáilte comhroinnte ar feadh tréimhse suas le 3 bliana ón 

mbliain ar ceapadh an duine aonair ar dtús mar Phríomhoide nó Leas-phríomhoide. 

Mar gheall ar an tréimhse sin deimhneofar am leordhóthanach chun tacaíochtaí FGL 

a phleanáil agus a sholáthar.  

Tríú Tír  

Ní dhéanfar aon chuid de do chuid sonraí ná sonraí do pháiste ná sonraí an 

teagascóra a aistriú chuig tír lasmuigh den Limistéar Eorpach Eacnamaíoch .i. an 

tAontas Eorpach chomh maith leis an Iorua, an Íoslainn agus Lichtinstéin  

Cearta a bhaineann le hÁbhar Sonraí  

Le do thoil bí ag leanúint https://www.gov.ie/ga/eolas-eagraiochtai/sonrai-pearsanta-

a-chosaint-sa-roinn-oideachais/ le haghaidh eolais maidir le do chearta chun do 

chuid sonraí agus sonraí do pháiste a rochtain.  

Lena chois sin, is féidir leat úsáid a bhaint as an gceart atá agat chun do chuid 

sonraí a cheartú, chun srian a chur leis an gcaoi a n-úsáidfear iad nó chun dul i 

gcoinne an dóigh a ndéantar iad a phróiseáil. Ní bhainfear leas as do chuid sonraí 

nó sonraí do pháiste ar mhaithe le cinneadh a dhéanamh go huathoibríoch nó ar 

mhaithe leis an bpróifíliú, féach https://www.dataprotection.ie/en/individuals/rights-

individuals-under-general-data-protection-regulation le do thoil chun teacht ar an 

Treoir do Chearta Ábhair Sonraí de chuid an Choimisinéara um Chosaint Sonraí.  

Cé go bhfuil sé de cheart agat do chuid sonraí agus sonraí do pháiste a scriosadh, 

féadfar nach féidir leis an Roinn glacadh le d’iarratas más amhlaidh go bhfuil níos lú 

ná 3 bliana caite ó chuir tú d’iarratas isteach faoin scéim seo. Féadfar nach féidir leis 

an Roinn glacadh le d’iarratas scriosta má tá do chuid sonraí á gcoinneáil de réir An 

Achta um Chartlann Náisiúnta 1986 agus mura bhfuil aon ordú déanta chun an 

catagóir sin sonraí a scriosadh de réir an Achta sin, féach treoir ón gCartlann 

Náisiúnta :  

https://www.nationalarchives.ie/wp-content/uploads/2019/03/20190309Guidance-

Note_GDPR_V4.pdf  

Tá sé de cheart agat gearán a dhéanamh leis an gCoimisinéir um Chosaint Sonraí, 

féach: www.dataprotection.ie 

 

http://www.dataprotection.ie/

Breis Eolais  

Is féidir teacht ar eolas breise maidir leis an gcaoi a bhfeidhmíonn an scéim seo ar 

www.pdst.ie, www.jct.ie agus ar www.cslireland.ie 

  

Sonraí Teagmhála  

Is í an Roinn Oideachais an rialaitheoir sonraí maidir le do chuid sonraí a phróiseáil. 

Má tá aon cheist agat maidir leis sin, is féidir leat teagmháil a dhéanamh leis An 

Rannóg um Oideachas Múinteoirí trí ríomhphost a sheoladh chuig: tes@education.ie  

Nó tríd an bpost ag An Rannóg um Oideachas Múinteoirí, An Roinn Oideachais, 

Baile Átha Luain, Co. na hIarmhí, N37 X659  

Is féidir dul i dteagmháil leis an Oifigeach um Chosaint Sonraí trí ríomhphost a 

sheoladh chuig dpo@education.gov.ie nó tríd an bpost ag An Roinn Oideachais, 

Rannóg um Chosaint Sonraí, Co. na hIarmhí, N37 X659 

http://www.pdst.ie/
http://www.cslireland.ie/

